
ROCÍO GARCÍA 
USC/CRPIH 

Hoxe dámos 
conta da mono-
grafía intitula-
da Clássicos da 
Literatura in-
fantojuvenil em 
Forma(to) de Li-
vro-Objeto 
(2020), coordi-
nada por Sara 
Reis da Silva, 
profesora da Universidade do Miño, un-
ha das investigadoras portuguesa que, 
desde hai anos, forma parte, dos equipos 
que dirixe Blanca-Ana Roig, coordinado-
ra desta página, co obxectivo de poñer en 
valor a LIX e todo o que leve ao lectorado 
a gozar dela. Sara Reis soubo unir a in-
vestigadores da iberofonía para reflexio-
nar sobre obras clásicas e contemporá-
neas da LIJ.  

Entre os trece traballos que acolle que-
remos destacar os realizados polas ga-
legas: Blanca-Ana Roig e Olalla Cortizas 
que falan de Babar e os elefantes; Car-
men Franco e Marta Neira da visión van-
gardista de K. Pacovská e Isabel Mociño 
e Eulalia Agrelo do libro pop-up, A casa 
Enmeigada. Traballos que nos fan ver o 
valor destes artefactos para o inicio da 
lectoescritura e a lectura literaria.  
rociogpedreira@gmail.com

EULALIA AGRELO 
UVIGO 

“Son feo, son triste e aínda por riba estou 
namorado”. Deste xeito tan prosaico au-
torretrátase o Chispas, quen se considera 
un músico cósmico e non cómico. Estes 
primeiros acordes da narración homóni-
ma de Manuel Rivas (A Coruña, 1957) 
avanzan os esquemas compositivos da súa 
historia, na que se establece un xogo de 
espellos entre os modos de vida dos terrí-
colas e os habitantes de Mutandi, que é per-
pectivizado desde un humor conducente á 
reflexión. 

Na curiosa vila de Estralampo, cuxo to-
pónimo xa nos introduce nos universos fic-
cionais da auga, sitúase a máxica Fonte da 
Fala, que deixa de botar auga pola activida-
de da canteira. A súa seca provoca a mor-
te da nai do Chispas, mantedora dos seus 
ritos, e a perda do fío de falar entre a veci-
ñanza. No entanto, o ridiculizado rockei-
ro vese afectado por un tic que o lanza a un 
éxito potenciado pola nai, quen o anima a 
non deixar secar a súa fonte interior. 

Desde unha escenografía estrafalaria, na 
que intervén o famoso presentador do 
Luar, o Chispas accede a Mutandi, que es-
tá habitado polos inmortais cracks. Neste 
contexto de felicidade perenne e altamen-
te tecnificado, o tempo mídese por modas 
e o músico de Estralampo é o aclamado 
ídolo actual. A pesar de acadar todo aqui-
lo do que fora privado na Terra, ten mo-
rriña do seu país de chuvia e da súa im-
perfecta realidade.  

A moda humana esgótase, polo que se 
intensifica a aventura para salvar este mú-
sico tan auténtico, que evidencia a estupi-
dez das modas e apela á necesidade de pro-
texer a riqueza natural e cultural. Este río 
de ideas flúe paseniñamente por debaixo 
do dinámico texto de O Chispas, que se 
constrúe mediante a mestura de referen-
tes dispares e o enredo de palabras. Nin-
guén deixará de rir nin de sentir simpatía 
por este músico cósmico, ao que Sonia Gar-
cía lle deu forma nunha proposta ilustra-
tiva harmoniosa.  
magrelo@uvigo.es

A autenticidade 
en contra da 
imposición de 
calquera moda

MARÍA VIDAL 
USC 

O meu avó e o queixo (Alvarellos, 2020), es-
crito por María Reimóndez (Lugo, 1975) e 
ilustrado pola artista plástica Vanessa Ál-
varez (Vigo, 1983), dirixido á infancia des-
de a colección Verdemar, configúrase co-
mo un breve catálogo de queixos, presen-
tados de modo diverso: rexionais, nacionais 
e internacionais.  

A intención divulgativa da autora despra-
za sen contemplacións calquera pretexto 
narrativo, e o título, para ser fiel ao con-
tido, ben podería ter invertido os termos. 
En todo caso, as informacións son claras, 
accesibles, oportunas e sucintas, sen aba-
far a un lector que á súa idade só está fa-
miliarizado con tan suculento tema no re-
lativo a sobremesas e merendas.  

Dada a inmensa variedade que abrangue 
dita categoría culinaria, cada tipo de queixo 
(Manchego, Arzúa, Cebreiro, Gruyère...) per-
mite apuntar un detalle significativo ou, po-
lo menos, curioso que estimule o interese in-
fantil, a veces expresado en pareados con 
rima. Ao final, o neno pode pechar o libro coa 
sensación de ter ampliado, senón saciado, 
a súa incipiente cultura gastronómica. De 

Un breve catálogo sobre queixos que se 
presentan de modo moi diverso e variado

grando un nivel de abstrac-
ción que contrasta coas figu-
ras, tan claramente secun-
darias na imaxe como no 
propio texto, cuxo trata-
mento se limita a dous tons 
contrastados e as reduce a 
unha planicie estrita, só un 
estadio por riba das sinxe-
las siluetas.  

Porén, os matices cro-
máticos dos fondos corres-
pondentes están gradua-
dos con extrema sutileza, 
esixindo unha percepción 
afinada, fronte á estriden-
cia e o abigarramento que 
recarga tantos libros infan-
tís, e que evoca en igual 
sentido a variedade do pro-
pio tema (de feito, un dos 
pouquísimos alimentos de 
cor azul son os queixos de-
se nome, elixidos con acer-
to pola autora para sorpre-
sa do neno).  
É de salientar, o cambio 

de cor da tipografía, segun-
do marque a dos fondos, re-
curso mediante o que se 
harmoniza o texto coa ima-
xe do modo máis sinxelo po-
sible, sen por iso ceder en 
eficacia nin caer na confu-
sión.

Para saber máis: 
libros-obxecto, 
artefactos precisos

MARTA NEIRA 
USC/CRPIH 

Concha Blanco, unha das autoras pioneiras 
na publicación de LIX en galego, vén de dar 
a lume Feminino singular, en plural, un libro, 
ilustrado por Laura Romero e editado por 
Baía Edicións, no que se achega a mulleres ga-
legas, de diferentes épocas, singulares por al-
gún aspecto da súa vida ou obra.  

Nas páxinas deste volume pódense atopar, 
por medio dunha ducia de poemas, aspectos 
biográficos que axudan a entender a singu-
laridade desas mulleres no seu momento his-
tórico, mais ta-
mén unha olla-
da actual e de 
posta en valor 
das mesmas 
grazas ao diálo-
go e os comen-
tarios de dous 
nenos, Roi e Sa-
bela. O lectora-
do pode descu-
brir a Rosalía 
de Castro, Xulia 
Minguilllón, 
Exeria, Elisa e Marcela, Concepción Arenal, 
Maricastaña, Sofía Casanova, María Xosé 
Queizán, as Dúas Marías, Emilia Pardo Bazán, 
Olimpia Valencia Lopez e as chamadas “Viú-
vas de vivos”. Unha loa á defensa da igualda-
de, a cultura e a liberdade. 
marta.neira@usc.es

Mulleres galegas 
de diferentes 
épocas e singulares 

CARMEN FERREIRA 
UDC/ELOS-ANILIJ 

Logo do éxito al-
canzado por 
Contos en cantos 
e Máis contos en 
cantos, este outo-
no OQO Editora 
acaba de publi-
car a terceira en-
trega, titulada 
Cantos contos en 
cantos, cunha 
nova selección 
de trece can-
cións de procedencia, contidos e ritmos di-
versos que convidan á nenez a xogar, can-
tar, contar e danzar.  

Nesta ocasión o volume, cun coidado tra-
ballo literario, plástico e musical, acompá-
ñase dun CD e un DVD con vídeo en ani-
mación 2D para o karaoke, de feito que faci-
lita o goce emocional e afectivo das historias. 
A selección componse dos contos: Mariluz 
Avestruz, Sopa verde, Os tres porquiños, 
Macario Dromedario, Paco Papán, Petra, 
Un conto cheo de lobos, Non fai falta a voz, 
A bruxa regañadentes, Rato Tom e Rata To-
masa, O galo traganoces, Titiritesa e A tar-
taruga que quería durmir. Ademais com-
plétase con cinco cancións da colección Ca-
racois, para iniciarse a cativada no xogo de 
palabras, imaxes e sons.  
m.fboo@udc.es

Novas: literatura e 
música únense en 
perfecta harmonía 

feito, sería moi interesante proseguir en dita liña mediante 
unha colección enteira dedicada aos principais alimentos, 
empezando naturalmente polo pan –do cal a cociña galega 
xa ofrece algunhas modalidades destacadas–, que adopta-
se a mesma intención didáctica para futuros gourmets. 

En canto ás ilustracións, sorprenden gratamente pola súa 
orixinalidade, apartándose da tónica habitual do xénero. Os 
fondos, con aspecto de colaxe, baséanse na repetición de mo-
tivos, incluso con tramas xeométricas e efectos ópticos, lo-


